
Glavni i odgovorni urednik prof. dr. Dalibor Ballian

Riječ urednika...
Malo je stogodišnjaka u našem društvu, kako lju-

di tako i organizacija. Zato smo ponosni na naš 
Lovački savez, koji je osnovan prije 100 godina 

zahvaljujući skupini tadašnjih lovaca entuzijasta. Oni su 
htjeli, po uzoru na europske kolege, da se udruže, a cilj 
udruživanja bio im je da lakše upravljaju lovištima, posebno 
zaštitom divljači, te da kao jedna organizirana cjelina imaju 
veći utjecaj na društvena dešavanja u tadašnjem društvu.
Kako je proteklih 100 godina u našoj zemlji bilo veoma tur-
bulentno, s izmjenama mirnih i ratnih perioda te prom-
jenama društveno-političkih prilika, to je dovodilo do toga 
da je Savez više puta mijenjao naziv. Na svu sreću, te prom-
jene nikada nisu mijenjale cilj Saveza, a to je očuvanje, una-
pređenje i organizacija lovstva u našoj zemlji.

Nakon posljednjeg rata, koji je, pored devastacije 
zemlje, doveo i do podjela među lovcima, zahval-
jujući volji i inicijativi lovačkih društava, ali i bro-

jnih pojedinaca, naš Savez je nastavio s radom. Iako više 
ne obuhvata cijelu zemlju, ipak je ponovo okupio lovačke 
udruge oko jedinstvenih stavova i strategije razvoja lovne 
politike u Bosni i Hercegovini.
Krajem proteklog mjeseca, tačnije 28. 06. 2025. godine, 
Lovački savez je organizirao proslavu uz prisustvo inos-
tranih gostiju. Svečanost je održana u hotelu Hills na Ilidži, 
a tom prilikom uspješnim lovcima i lovačkim udrugama 
uručene su prigodne plakete. Pored lovaca, plakete su do-
bili i određeni privredni subjekti, kao i predstavnici nekih 
društveno-političkih organizacija.

Zakoračili smo u ljeto, a već krajem prošlog mjeseca 
imali smo prvi od tri jaka toplotna vala koja su prog-
nozirana za našu zemlju, te smo ušli u period suša. 

Kako je pred nama mjesec kada temperature zraka vrlo 
često prelaze 30 °C, lovci trebaju što češće obilaziti lovišta i 
biti ti koji će prvi javiti ako se pojavi požar. Već širom naše 
zemlje imamo velike požare koji će ostaviti traga na popu-
lacijama lovne divljači.
U ovom mjesecu pred lovcima je prioritetni zadatak da 
lovišta budu redovito opskrbljena pitkom vodom za divljač, 
a također i da bare i kaljužišta budu u funkciji. To je period 

kada je kišnih dana vrlo malo, te brojni potočići i lokve čes-
to presušuju, pa je briga o pojilištima prioritet. Zbog toga se 
ona moraju redovito kontrolirati i, prema potrebi, odmah 
nadopunjavati kako bi divljač uvijek imala stalno dostupan 
i dovoljan izvor vode. Brigom o pojilištima sprječavamo ve-
liku migraciju divljači koja u tom periodu traži povoljnija 
staništa s dostatnim izvorima pitke vode.

Ovaj problem je kod nas posebno izražen u kraškim 
predjelima zemlje, gdje voda inače brzo ponire i 
nestaje u podzemlju, te u južnim krajevima sa sub-

mediteranskom klimom. Nekada se mislilo da noćne rose 
mogu predstavljati dovoljan izvor vode za divljač, ali dan-
as, sa stalnim toplim i suhim vjetrovima koji isparavaju 
površinske vode, količina rose se znatno smanjila. Tako je 
jutarnja rosa, iako je još ima, postala nedostatan izvor vode.
Prošli toplotni val pokazao nam je da naše ljetne noći više 
nisu hladne kao nekada, te se divljač sve teže nosi s dnevnim 
vrućinama. Zbog toga u lovištima treba vladati mir i divljač 
se ne smije nepotrebno uznemiravati.

Ovo je i vrijeme velikih poljoprivrednih radova – vri-
jeme žetve. To je period obilja hrane za divljač u polji-
ma, ali i u šumama, gdje nalazimo bobičaste plodove 

poput jagoda, borovnica, malina i drugih. U šumskim sas-
tojinama počinje padati oštećeno ili pušljivo teško šumsko 
sjeme poput žira i bukvice, koje predstavlja idealnu hranu 
za divlje svinje. Krajem mjeseca, kukuruz u poljima ulazi u 
fazu voštanog zrenja, što privlači divlje svinje koje redovno 
posjećuju polja i prave štete na usjevima. 

Ipak, broj divljih svinja značajno je smanjen zbog pojave 
afričke svinjske kuge, pa će ove godine štete biti manje.
Ako lovimo, a u ovom mjesecu se već mogu odstrjeljivati 

krmače, prema mom mišljenju još ne treba žuriti s time, 
posebice ako je prasad još mala. 

Također, mlade krmače, poznate kao nazimice, obično 
se prase kasnije, pa su njihovi praščići još mali i nes-
posobni za samostalan život u šumi.

Od druge polovine mjeseca, ovisno o nadmorskoj visini, 
počinje parenje srneće divljači. Ovo je period kada lovci koji 
vole vabiti srnjake imaju vrhunac lovne sezone.

Iz sadržaja izdvajamo...
100 godina Saveza lovačkih organizacija

Govori gostiju

100 godina rada
Saveza lovačkih organizacija u BiH

•   Svečana akademija održana 28. juna   •   Prisustvovale visoke zvanice   •
•   Dolazak predstavnika CIC-a i FACE-a   •

Jubilej

Piše: Kenan Topalović, MA com.

Savez lovačkih organizacija u 
Bosni i Hercegovini je proslavio 
100 godina postojanja. 

Ovaj veliki jubilej obilježen je dosto-
janstveno uz veliki broj prisutnih u 
hotelu Hills na Ilidži dana 26. juna 
2025. godine.

Visoke zvanice
Svečanoj akademiji prisustvovalo je 
oko 300 lovaca i zvanica. Posebno 
smo ponosni na dolazak predstavnika 
CIC-a (Međunarodno vijeće za lovst-
vo i očuvanje divljači), gdina Tristana 
Breijera, predstavnika FACE-a, gen-
eralnog sekretara Davida Scallana, te 

savjetnika člana Predsjedništva BiH, 
gospodina Željka Komšića, Kemala 
Beganovića. Lovački savez Slovenije 
predstavljao je potpredsjednik gos-
podin Miran Štrkelj.
Među zvanicama su se našli i pred-
stavnik Federalne uprave policije, 
gdin Mehmed Halilović, te pred-

stavnici Federalnog ministarstva pol-
joprivrede, vodoprivrede i šumarstva, 
Kemo Kadrić, ministri kantonalnih 
ministarstava poljoprivrede, vodo-
privrede i šumarstva, Advan Akeljić 
(SBK) i Edvin Alijanović (USK).
Našu ceremoniju posjetili su i pred-
stavnici ŠPD-ova, i to predstavnici 
iz kompanija ŠPD „Srednjobosanske 
šume“, ŠPD „Zeničko-dobojskog kan-
tona“, KJP „Sarajevo šume“, ŠPD „Un-
sko-sanskog kantona“, te predstavnik 

„Bosanskopodrinjskih šuma“.
Posebnu čast učinili su nam pred-
stavnici akademske zajednice i to 
doc. dr. Munevera Begić ispred Pol-
joprivredno-prehrambenog fakulteta 
UNSA, dekan prof. dr. Muhamed Sma-
jlović ispred Veterinarskog fakulteta 
UNSA, dekan prof. dr. Besim Balić 
ispred Šumarskog fakulteta UNSA, te 
prof. dr. Enad Korjenić ispred Prirod-
no-matematičkog fakulteta UNSA.

Projekcija filma
Uvod u Svečanu akademiju dao je 
moderator Tarik Dautović. Svima 
prisutnima predstavljen je kratkome-
tražni dokumentarni film o Savezu 
lovačkih organizacija u BiH. U filmu 
koji je trajao oko pola sata govorili 
su predsjednik Saveza, Muhamed 
Hodžić, predsjednik LKSuFBiH 
Muhidin Handžić, predsjednik Sk-
upštine Saveza Senad Kljajić, glavni 
i odgovorni urednik Lovačkog lista 

      Obraćanje predsjednik Hodžića

     Uručenje prvih poštanskih marki sa logom Saveza

prof. dr. Ballian Dalibor, te predsjed-
nik JLO „Lovac“ Mostar Suad Marić u 
svrhu saradnika projekta uzgoja jele-
na lopatara.
U filmu se govorilo o historijatu Save-
za, ali i o projektima koje Savez real-
izuje, od uzgoja jelena lopatara, uzgo-
ja zeca, prihvatilišta za divlje svinje u 
Sanskom Mostu, te nabavke rasnih 
pasa i izdavačke aktivnosti Saveza.

Projekcija filma je propraćena pljes-
kom prisutnih, te je zaključeno da 
je na jedan reprezentativan način 
prikazan trenutni rad Saveza i dio 
njegovog historijata.
- Lov je u Bosni i Hercegovini pri-
sutan od davnina. A prvi pisani tra-
govi o lovu u našoj zemlji datiraju 
iz Srednjeg vijeka. Elemente lova, 
kao što su lovci na konjima sa soko-

lima na rukama, možemo vidjeti 
na bosanskim stećcima. Prizori na 
stećcima prikazuju i oružje kojim se 
lovilo u to vrijeme. Uz luk i strijelu, 
korišten je mač, naročito lovačko ko-
plje, razne zamke i dr. Kako vrijeme 
protiče, čovjek napreduje i razvija 
se, tako se razvija i lov i pravila koja 
kontrolišu lov. Mijenjaju se carstva, 
države i sistemi – Osmansko carstvo, 

Austro-Ugarska monarhija, Kraljevi-
na SHS, Jugoslavija i na kraju nezavis-
na i suverena Bosna i Hercegovina. 
Na inicijativu nekoliko uglednih lo-
vaca-entuzijasta, u Sarajevu je 1924. 
godine održan Kongres lovaca Bosne 
i Hercegovine, na kojem su kritički 
sagledane tadašnje aktuelno stanje 
lovstva u BiH. Osnovna poruka glas-
ila je: “Kao da je rat čovjeka protiv 

čovjeka pretvoren u rat čovjeka pro-
tiv divljači. Sve se živo, ne birajući 
sredstva, urotilo protiv divljači, tog 
neprocjenjivog nacionalnog dobra. 
Sastali smo se napokon danas da 
učinimo prvi pozitivni korak, da st-
vorimo zajedničku organizaciju koja 
će jedina moći da zaustavi nepresta-
no propadanje lova u našoj zemlji, 
da zaštiti interese i uspostavi red. Na 

svakom pedlju naše domovine, od 
Une do Drine, od Save do Neretve, 
Savez je bio oslonac za svakog čovje-
ka koji zna šta znači stajati uspravno 
u šumi – bez buke, ali s dušom. Lo-
vac zna da bez prirode nema života. 
A bez časti – nema lova.” To je ono što 
nas je održalo kroz ovih 100 godina, 
rekao je Dautović i dodao da je ovo 
slavlje za narod lovaca.

   Kemal Beganović ispred kabineta člana Predsjedništva Željka Komšića

Obraćanje predsjednika
Potom je pozvao predsjednika 
Hodžića da se obrati prisutnim lovci-
ma i gostima.
- Prije svega želim da vam u svoje 
lično ime i u ime Saveza lovačkih or-
ganizacija u BiH poželim dobrodošli-
cu i da vam se zahvalim na dolasku. 
Bez obzira koliko čovjek naučio i 
koliko pričao, uvijek postoji određe-

na trema, pogotovo kada su ovakvi 
skupovi. Onda se zapitate šta u jed-
nom ovako bitnom trenutku za Savez 
lovačkih organizacija u BiH da kažete 
našim gostima, ministrima, direk-
torima, kolegama lovcima i vjerujte 
nije lahko. Poslije ovog uvoda koji je 
imao naš moderator, ja nemam šta 
posebno reći osim da vam zahval-
jujem na dolasku i podršci. U ovom 

spletu okolnosti moja je izuzetna čast 
da sam ovdje pred vama i što u ime 
ovih ljudi koji su sa mnom zajedno u 
Upravnom odboru, što imamo priliku 
da zajedno proslavimo jedan ovakav 
jubilej, rekao je Hodžić i dodao da 
svima želi sreću i uspjeh u životu.

Poštanska marka
Povodom 100 godina Saveza lovačkih 
organizacija Javno preduzeće BH 

Pošta izdalo je poštansku marku sa 
grbom Saveza lovačkih organizaci-
ja u BiH. Ovo je samo nastavak do-
bre saradnje JP BH Pošta i Saveza 
lovačkih organizacija u BiH. Mod-
erator je potom pozvao generalnog 
direktora Adisa Šehića da se obrati 
skupu povodom izdavanja poštanske 
marke i promocije iste.
- Poštovane dame i gospodo, uvaženi 

predstavnici Saveza lovačkih organi-
zacija Bosne i Hercegovine, prije sve-
ga želim da vam čestitam godišnjicu. 
Mi, JP BH Pošta, uvijek pratimo važne 
događaje, ličnosti i sve što je vezano 
za Bosnu i Hercegovinu. Ova vaša go-
dišnjica je jedan od bitnijih događa-
ja koji će preko preduzeća BH Pošta 
prenijeti poruku cijelom svijetu. Ova 
poštanska marka koja predstavlja 

vašu godišnjicu naći će svoj put od 
Australije, Okeanije, Azije, Afrike, 
Sjeverne i Južne Amerike do Evrope 
i prenijet će poruku, prenijet će vas 
kao dio koji se bori u BiH i za floru i 
za faunu. Lovci su ljudi koji se brinu 
o prirodi i mi ćemo tu vašu poruku 
prenijeti svijetu i uvijek ćemo biti na 
raspolaganju za ono što bude trebalo 
kao potpora vašem radu. Još jednom, 

      Miran Štrkelj (Lovački savez Slovenije) i Tristian Breijer (CIC)

    Posjetioci uživali u sevdalinkama

u svoje lično ime i u ime Uprave JP 
BH Pošta želim da vam čestitam vašu 
godišnjicu, rekao je generalni direk-
tor Adis Šehić.
Potom je Šehić uručio prve prim-
jerke marki i staklenu plaketu Savezu 
lovačkih organizacija u BiH i preds-
jedniku Saveza Muhamedu Hodžiću. 
Ovom prilikom uručena je i jubilarna 
plaketa Saveza JP BH Pošta u znak 
zahvalnosti za višegodišnju i kon-

tinuiranu podršku radu i razvoju 
Saveza.

Obraćanja međunarodnih 
gostiju

Moderator je potom pozvao pred-
stavnika CIC-a Tristana Breijera da 
se obrati skupu ispred ove važne 
međunarodne institucije. Breijer se 
obratio lovcima, čestitavši važan ju-
bilej i istaknuvši da mu je čast biti 
sa lovcima Bosne i Hercegovine u 

ovako bitnom trenutku. Također je 
napomenuo da je Savez posvećena 
članica CIC-a.
CIC-u je uručena jubilarna plaketa, 
dok je predstavnik CIC-a uručio pok-
lon Savezu. Nakon toga je uslijedila 
pauza uz nekoliko sevdalinki koje 
je izveo interpretator Safet Bučo. 
Posebno oduševljenje među prisutn-
ima izazvalo je izvođenje sevdalinke 
„Ja sam lovac meraklija“.

Program je nastavljen obraćanjem 
predstavnika FACE-a, generalnog 
sekretara Davida Scallana. Scallan 
je pozdravio prisutne, čestitao go-
dišnjicu i zahvalio na pozivu, nagla-
sivši da je ovo velika čast za njega i za 
FACE, koji predstavlja sedam miliona 
lovaca diljem Evrope. Pozvao je na 
ujedinjenost lovaca u budućnosti u 
traženju svojih prava i zaštiti prirode.
Predsjednik Hodžić je ovom prilikom 

uručio jubilarnu plaketu FACE-u. Po-
tom je na binu pozvan predstavnik 
Lovačkog saveza Slovenije Miran 
Štrkelj, koji je iskoristio ovu priliku 
da čestita Savezu stotu godišnjicu 
postojanja. Štrkelj je Savezu uručio 
umjetničku sliku, a predsjednik 
Hodžić njemu jubilarnu plaketu u 
ime Lovačkog saveza Slovenije.
Program je nastavljen uručen-
jem plaketa predstavnicima vlasti, 

akademske zajednice, a potom svim 
članicama, pravnim licima i lovcima 
koje su kandidovali članovi Upravnog 
odbora Saveza. Nakon uručenja svih 
priznanja nastavljeno je druženje uz 
sevdalinke. 
Prisutni su izrazili svoje oduševljenje 
organizacijom događaja, ne štedeći 
riječi hvale za cjelokupnu organizaci-
ju ovog jedinstvenog jubileja u našoj 
domovini.

  Davanje izjava za medije

Tristan Breijer (CIC):
Zajedno za prirodu i buduće generacije

“Vaše Ekselencije, Poštovani Gosti, Dra-
gi Prijatelji i Lovačke Kolege,
Izuzetna mi je čast i privilegija da da-
nas predstavljam Međunarodni savjet 
za lov i zaštitu divljači (CIC) na ovom 
svečanom obilježavanju izvanrednog ju-
bileja – 100. godišnjice Saveza lovačkih 
organizacija Bosne i Hercegovine. U ime 
cijele naše organizacije, želim vam up-
utiti iskrene čestitke na ovom historijs-
kom dostignuću.
Od svog osnivanja 1930. godine, CIC s 
ponosom prednjači u globalnim napori-
ma na očuvanju divljači, zagovarajući 
održivo korištenje prirodnih resursa i 
odgovoran lov. Među našim cijenjenim 
međunarodnim partnerima, Bosna i 
Hercegovina zauzima posebno mjesto, 
kao posvećeni član CIC-a od 1993. go-
dine. Tokom svih ovih decenija, vaša 
aktivna uključenost i nepokoleblji-
va posvećenost zaštiti prirode dali su 
značajan doprinos našoj zajedničkoj 
misiji.

Bosna i Hercegovina je zemlja bogata 
izuzetnom bioraznolikošću i prirodnim 
naslijeđem. Vaše inicijative u promov-
isanju održivog lova, očuvanja staništa 
i odgovornog upravljanja divljači pred-
stavljaju uzor drugima. Savez lovačkih 
organizacija kontinuirano i uspješno 
čuva ovo bogato prirodno naslijeđe, 
podstičući poštovanje i odgovorno up-
ravljanje među generacijama lovaca i 
zaštitara prirode.
Zahvaljujući vašem trudu i stručnos-
ti, značajno su unaprijeđeni očuvanje 
staništa, upravljanje vrstama i edukaci-
ja lovaca. CIC sa zahvalnošću priznaje 
i cijeni ove važne doprinose očuvanju 
bioraznolikosti i održivom upravljanju 
zemljištem. Vaša uloga u očuvanju rav-
noteže između zaštite divljači i potreba 
zajednice od izuzetne je važnosti – kako 
na lokalnom, tako i na međunarodnom 
nivou.
Današnje okupljanje nije samo prilika 
da proslavimo postignuća prošlosti, 

već i trenutak da zajednički potvrdimo 
svoju posvećenost održivom upravljan-
ju divljači i zaštiti prirode. U vremenu 
kada se globalna bioraznolikost suoča-
va s nezapamćenim izazovima, vaša 
stoljetna tradicija i iskustvo podsjećaju 
nas na ključnu ulogu koju lovci imaju u 
očuvanju, ekološkoj otpornosti i dobro-
biti zajednica.
CIC ostaje posvećen pružanju podrške 
Savezu lovačkih organizacija Bosne i 
Hercegovine i jačanju naše saradnje. 
Zajedno ćemo nastaviti raditi na zajed-
ničkoj viziji – bogatih populacija divljači 
koje uspijevaju u harmoniji s lokalnim 
zajednicama, uz odgovorno upravljanje 
za dobrobit budućih generacija.
Još jednom iskrene čestitke povodom 
ovog izuzetnog jubileja. Neka vaši na-
pori i predanost i dalje napreduju, na-
dahnjujući lovce i zaštitare prirode u 
Bosni i Hercegovini i širom svijeta.
Hvala vam mnogo i želim vam mnogo 
uspjeha u daljem radu.”

•  Kompletan govor predstavnika CIC-a na jubileju Saveza lovačkih organizacija u BiH   •

David Scallan (Face):
Čestitke od evropskih lovaca 

Savezu povodom 100 godina postojanja
•  Kompletan govor predstavnika FACE-a na jubileju Saveza lovačkih organizacija u BiH   •

“Poštovani predsjedniče Hodžiću, drage 
kolege, dragi prijatelji,
Prava mi je čast što danas mogu biti ovd-
je u ime FACE-a – Evropske federacije za 
lov i zaštitu prirode – koja predstavlja 7 
miliona lovaca širom Evrope.
Najprije, dozvolite mi da uputim naše 
najsrdačnije čestitke Lovačkom savezu 
Bosne i Hercegovine povodom 100. go-
dišnjice. Doživjeti jedno stoljeće je iz-
vanredno postignuće!
Evropska lovačka zajednica je snažna, 
ujedinjena u svojoj raznolikosti i ute-
meljena na dugoj i ponosnoj tradiciji.
Mnoge članice FACE-a – poput vaše – 
blizu su ili su već obilježile 100 godina 
postojanja. Neke se približavaju i 200. 
godišnjici. Ovo naslijeđe odražava ne 
samo naše duboke kulturne korijene, 
već i našu trajnu posvećenost prirodi, 
održivom upravljanju divljači i zaštiti 

biodiverziteta. U FACE-u, naš zadatak 
u Briselu je da branimo i promovišemo 
lov u Evropi. To je od ključne važnosti 
jer danas oko 80% pravila koja se odnose 
na lov i očuvanje prirode dolazi upravo 
iz Brisela. EU reguliše lov na ptice, up-
otrebu olova u municiji, velike zvijeri, 
oružje, invazivne strane vrste, bolesti 
divljači, lovačke pse, kao i status naših 
divljačih vrsta kroz politike korištenja 
zemljišta – kao što je evropska poljop-
rivredna politika. 
Nažalost, mnoge sitne vrste divljači, 
poput jarebica i zečeva, suočavaju se s 
velikim izazovima.
FACE okuplja nacionalne lovačke saveze 
iz 37 zemalja, uključujući i deset zemal-
ja izvan Evropske unije, kao što je Bos-
na i Hercegovina. Kao što znate, EU 
dominira međunarodnom agendom. 
Njenih 27 zemalja članica glasa kao 

jedan blok, što ima ogroman uticaj na 
svim međunarodnim forumima kada je 
riječ o lovu. To smo jasno vidjeli u ne-
davnom uspjehu u okviru Bernske kon-
vencije o revidiranju statusa vuka, gdje 
je upravo glas EU-27 osigurao pozitivan 
ishod, zahvaljujući našem angažmanu.
Dok slavimo 100 godina vaše ponosne 
istorije, osvrnimo se i na budućnost 
– ujedinjeni kao evropska lovačka za-
jednica. Zajedno ćemo nastaviti da se 
borimo za lov, za naše snažne tradicije 
i za prirodu koja cvjeta. Pred nama je 
još mnogo posla, posebno u nastojanju 
da šira javnost prepozna koristi koje lov 
donosi društvu.
Još jednom, iskrene čestitke Lovačkom 
savezu Bosne i Hercegovine – i sretan 
vam 100. rođendan!
Živjeli – vama i svih 7 miliona evropskih 
lovaca!”

Miran Štrkelj (LZS):
Uklonimo granice i budimo dio prirode

“Drage kolege lovci iz Bosne i Herce-
govine, velike čestitke od 20 hiljada lo-
vaca slovenačkih i želim da budete još 
uspješniji. Pozdrav svima cijenjenim 
gostima, visokim gostima koji su danas 
tu prisutni. Teško je naći još neke riječi 
kojima bismo opisali šta sve radimo i 
zašto smo tu. Sve je divno pokazano u 
filmu i prethodnim govorima. Drago mi 
je da sam danas sa vama tu i da dijelim 
sa vama vašu radost i veselje. Moramo 
razmisliti o jednoj stvari koju još nismo 
čuli – mi apeliramo na vas da u ovako 
visokom jubileju budemo ponosni lovci, 
da se ponosimo time što smo postigli i 
onime što je ispred nas. Prvo to, a drugi 
dio – gledajte, mi smo jedini pravi ču-
vari prirode. Priroda i divljač ne pozna-
ju granice i ne znaju za njih. Razmisli-
mo o tome da skinemo granice iz naših 
glava i da budemo još bolji prijatelji, da 
uklonimo granice i da živimo kao dio 
prirode. Hvala vam.”

•  Kompletan govor predstavnika LZS-a na jubileju Saveza lovačkih organizacija u BiH   •

Predstavnici CIC-a i FACE-a u posjeti 
Savezu lovačkih organizacija

•   Iskoristili priliku i posjetili sejdište Saveza   •
•   Proveli ih kroz Sarajevo   •   Oduševljeni viđenim   •

Posjeta Savezu

Nakon održavanja Svečane akademije povodom 100. 
godišnjice Saveza lovačkih organizacija u BiH, David 
Scallan, generalni sekretar FACE-a, i Tristan Breijer, 
direktor za komunikacije i odnose s javnošću ove 
evropske krovne lovačke organizacije, posjetili su i 
sjedište Saveza lovačkih organizacija u BiH. Tokom 
njihove posjete iskorištena je prilika da im se po-
kaže i ljepote Sarajeva, a potom i moderno opreml-
jeno sjedište Saveza koje se ponosi svojom bogatom 
tradicijom i infrastrukturom. Breijer i Scallan imali 
su priliku da razgledaju zgradu Saveza, upoznaju se s 
njenom impresivnom arhivom, preparatima divljači, 
kao i radnim prostorijama u kojima se svakodnevno 
vodi briga o razvoju i očuvanju lovstva u BiH. Ovom 
prilikom članovi Stručne službe Saveza prezentova-
li su bogatu arhivsku građu, izložili vrijedne trofeje 
i eksponate, te na licu mjesta pokazali kako funk-
cionira organizacija koja već cijelo stoljeće okuplja 
bosanskohercegovačke lovce. Breijer i Scallan nisu 
krili oduševljenje viđenim, naglašavajući da je Savez 
primjer dobro organiziranog i posvećenog rada u 
sektoru lovstva. Nakon što su se slegle emocije od 
svečane akademije, rado su dali izjave za Lovački list. 
– Prvi put sam ovdje i moram reći – hvala vam puno 
na pozivu. Stvarno smo impresionirani i počašće-
ni što smo dio vaše velike proslave 100. godišnjice. 
Osjećamo se izuzetno dobrodošlo od svih ljudi koje 
smo upoznali. Bila je ovo izuzetno impresivna cere-
monija – istakao je David Scallan. Tristan Breijer je 
posebno pohvalio tradiciju i kulturu lovstva u Bosni i 
Hercegovini, naglašavajući važnost ovakvih događa-
ja u vremenu kada je lovstvo u nekim evropskim 
zemljama pod pritiskom. – Za nas je zaista posebno 
biti ovdje, u Bosni i Hercegovini. Vi ste dugogodišnja 
članica CIC-a i osjećamo se počašćeno zbog vaše gos-
toljubivosti i toplog dočeka. Posebno je značajno što 
slavite 100. godišnjicu i očuvanje lovačke tradicije na 
ovako veličanstven način, u vremenu kada je lovst-
vo u mnogim državama suočeno s izazovima. Ovo je 
događaj koji inspirira i sjajan je temelj za narednih 
100 godina rada i razvoja – rekao je Breijer za Lovački 
list. 
Nakon ugodnog druženja uz kafu, gosti iz FACE-a i 
CIC-a nastavili su svoj put prema novim obavezama 
u okviru svojih organizacija. Savez lovačkih orga-
nizacija u BiH ističe da je iznimno počašćen dolas-
kom ovih uglednih gostiju koji su svojim prisustvom 
uveličali obilježavanje stoljeća postojanja Saveza.

   Sa gostima Breijerom i Scallanom u prostorijama Saveza

Unsko-sanski kanton
LO “Bihać” Bihać
Muharem Hrnjica
Mehura Selimović
Kalanfir Havić
Arif Hadžić
Muhamed Žerić
Sakib Zjakić
Ibrahim Dizdarić
Hamdija Abdić
Ibrahim Kurtagić
Mehmed Islamović

UL “Grmeč” Bosanska Krupa
Merima Crnkić 
Safet Bužimkić 
Sakib Bužimkić 
Hasan Hadžipašić 
Murat Halkić 
Ibrahim Mustedanagić 
Hilmija Sumbuljević 
Smail Muzaferović 

ULD "Srndać 32" Bosanski Petrovac
Adnan Ramić
Edhem Softić
Eldin Mujagić

LD "Lovac" Bužim
Amir Dizdarević
Anel Jusić
Asim Velić
Asim Šahinović
Meho Dizdarević 

ULD "Jelen" Cazin
Muhamed Žunić
Smail Hodžić
Hasan Ćoralić
Fatmir Lelić
Senad Zulfić
Senad Ždralić
Said Muharemović
Redžo Stranjac
Bešir Jakupović
Asim Civić
Mehmed Bajramović

ULD "Srna-Grmeč" Ključ
Suad Hrnjica
Mensud Tuzlak
Adil Šehić
Meho Mujezinović
Anes Jukić
Jusuf Bender
Vahid Omanović
Fahrudin Ljutić

Dobitnici Jubilarnih plaketa 
Saveza lovačkih organizacija u BiH

povodom 100. godišnjice Saveza
JP BH Pošta doo 
CIC - International Council for Game and Wildlife Conservation
FACE - Federation of Associations for Hunting and Conservation of the EU
Lovska Zveza Slovenije
Federalno Ministarstvo poljoprivrede, vodoprivrede i šumarstva
Kemal Hrnjić, ministar FMPVŠ
Federalno Ministarstvo Okoliša i Turizma
Nasiha Pozder, ministrica FMOIT
Ministarstvo poljoprivrede, vodoprivrede i šumarstva SBK
Ministarstvo Za poljoprivredu, šumarstvo i vodoprivredu ZDK
Ministarstvo Privrede Kantona Sarajevo
Ministarstvo poljoprivrede, vodoprivrede i šumarstva USK
Ministarstvo Privrede BPK
Ministarstvo poljoprivrede, sumarstva i vodoprivrede HNK
Kemo Kadrić - FMPVŠ
Muharem Bahor - FMPVŠ
ŠPD ˝Srednjobosanske šume˝ doo
ŠPD "Zeničko-dobojskog Kantona" doo
KJP „Sarajevo-šume“ doo
ŠPD “Unsko-sanske Šume” doo
JP “Bosanskopodrinjske Šume” doo
Uprava za šumarstvo Hercegovačko-neretvanskog kantona
Poljoprivredno-prehrambeni fakultet UNSA
Veterinarski fakultet UNSA
Šumarski fakultet UNSA
Prirodno-matematički fakultet UNSA
Orman Mühendisleri Odası
Lovački savez Herceg Bosne
Kinološki savez Herceg Bosne
CPU Printing Company doo
Murix doo

Članovi Upravnog odbora Saveza
Muhamed Hodžić, predsjednik Saveza (LO “Zmajevac” Zenica)
Senad Kljajić, predsjednik Skupštine Saveza (LD “Sana” Sanski Most)
Bešlija Nusret, zamjenik predsjednika Saveza (LD “Zec” Ilijaš)
Enes Bajrić (ULD “Jelen” Cazin)
Nevsad Jusić (LD “Lovac” Bužim)
Ferid Kulosman (ULD “Srna-Grmeč” Ključ)
Nasir Salčinović (LO “Zmajevac” Zenica)
Dalija Mujkić (LO “Klek” Zavidovići)
Haris Milanović (LU “Radovina” Gornji Vakuf)
Ibrahim Agić   (ULD “Tetrijeb Gunjani” Kreševo)
Fahrudin Gljiva (LD “Srednje” Ilijaš)
Dragan Velagić (JLO “Lovac” Mostar)
Dženadin Podrum  (JLO “Konjic-Koznik” Konjic)
Muamer Sijerčić  (LD “Biserna” Goražde)
Muhidin Handžić  (LD “Kiseljak” Tešanj)
Jasmin Ljuca (LD “Igman” Ilidža)

Članovi Nadzornog odbora Saveza
Ramo Hušidić
Almir Mandžuka
Mirsad Medić

Nedžad Zukanović
Eniz Kazić

LD "Sana" Sanski Most
Izet Alagić
Fadil Pašalić
Rajif Karajković
Sadik Velić
Ismet Biščević
Suad Heljezović
Enes Kurbegović
Mehmed Bilajbegović
Smajil Hrapić
Mesud Aganović
Ermin Gvožđar
Jasmin Kantarević

ULO "Srndać - Velika Kladuša" 
V.Kladuša
Almir Okić
Ajdin Demirović
Omer Kapić
Husnija Karajić
Almir Karajić
Adem Karajić
Šefik Raković

Zeničko-dobojski kanton
LD „Breza“ Breza
Muhamed Lisaković

LD „Srndać“ Doboj Jug
Osman Muratović 
Salih Muratović 

LD "Srndać Kakanj" Kakanj
Sulejman Haračić
Elvedin Hodžić
Općina Kakanj
ZD Rudnik Mrkog Uglja "Kakanj" doo
Heidelberg Materials Cement BiH dd
Beged doo Kakanj

SLD "Soko" Maglaj
Ibrahim Mačković 
Salih Tumbić 
Ramo Skula 
Nedžad Ćatić 

LD "Tetrijeb" Olovo
Đemal Memagić
Izet Smajić
Ćazim Hadžiefendić
Ešef Jusubašić
Isak Gurda
Zahrudin Hadžiabdić
LD "Kiseljak" Tešanj

Irfan Brković
Edin Hadžalić
Samira Smailbegović
Benjamin Preldžić
Jasmin Ajanović
Fahir Ibrić
Kenan Ahmetlić
Armin Hrvić

LD „Zvijezda“ Vareš
Admir Alihodžić
Edin Ahmedović
Salem Alihodžić
Mladen Marošević
Osman Ibrišimović

ULD "Srndać 1920" Visoko
Dževahid Dedić
Mirsad Ćurt
Dževad Dlakić

LO "Klek" Zavidovići
Alem Mulahalilović 
Dino Mujkić 
Esad Mustafić 
Redžep Ahmetović 
Vahid Omić 
Mustafa Hasičić 
Vahidin Ćebić 
Muhamed Huseinović 
Sefir Kurtalić 
Vinko Marić 

ULO "Zmajevac" Zenica
Ismet Begić 
Salih Aličehajić 
Nesad Kubat 
Edin Telalović 
Seudin Avdić 
Fuad Kasumović
Almy doo Zenica

LD „Orlovik“ Žepče
Boško Udovčić 
Ferid Ajan 
Agan Ahmić
Šefik Kadić 
Kasim Prijić 
Đenan Fejzić 
Sadik Memčić 
Sejad Zgrčo 
 
Srednjobosanski kanton
LD "Koprivnica" Bugojno
Fahrudin Bajrić
Mustafa Bašić 
Mustafa Haznadarević 

Amir Šečibović 
Advan Akeljić

LD "Kaćunski Zec" Kaćuni-Busovača
Mensur Pezić
Sakib Bešić 
Senad Hajdarević 

LD "Semešnica" Donji Vakuf
Izet Hadžić
Ferid Bašić
Restoran "6 Braće" Donji Vakuf

LD “Divokoza” Fojnica

LU "Radovina" Gornji Vakuf
Mahmut Filipović
Selvedin Prijić
Semin Dadić
Saud Pidro
Esmir Ajkić
Osman Filan
Nezir Čaušević

LD "Srndać" Jajce
Zijad Zekan 
Nahid Kahrić 
Elvedin Duranović 
Mirhet Nešust 

LD "Zahor" Bilalovac Kiseljak
Amir Agić

ULD “Tetrijeb Gunjani” Kreševo
Zijo Agić
Almir Jahić
Admir Topalović
Mirsad Mujić

LO "Srndać" Novi Travnik
Mehmed Mehmedović 
Dževad Mehina 
Šerif Zildum 

LD "Vlašić" Travnik
Senad Šehić 
Derviš Čeleš 
Ešref Tarakčija 
Zdenko Bodulović 
Dragan Mierževinski 
Sakib Ganić 

LO "Krušćica" Vitez
Salih Cicvara 
Mensur Sivro

Kanton Sarajevo
ULD "Bjelašnica" Hadžići
Ferid Borovina 
Amir Đelilović 
Edin Tiro 
Amir Japalak

LD "Igman" Ilidža
Husein Hasibović
Sead Delić

ULD "Zec" Ilijaš
Nail Bešlija
Senad Šabanović
Refik Ehlić 
Ibro Dedić
Almir Bešlija

ULD "Srednje" Ilijaš
Đemil Dervišević
Rešid Halilović
Haris Korjenić
Kemal Starogorčić

LU "Sarajevo" Sarajevo
Bego Paraganlija
Ahmed Olovčić
Omer Tendžo
Rasim Sadiković
Mustafa Pustahija 
Edževid Svraka 
Salko Mutapčić
Sakib Selmanović

ULD "Trnovo" Trnovo
Amel Pločo 
Abdulaziz Novalić 
Admin Mizdrak 
Ramiz Pintol 
Dženan Terzo 
Hamid Mulaosmanović 

ULO "Lane" Vogošća
Meho Šehić
Sead Gačanović
Suvad Kadija
Zoran Kajić

Hercegovačko-neretvanski 
kanton
ULO "Tetrijeb" Jablanica
Almir Zahirović
Ramiz Šehić
Senad Džino
Husein Sihirlić
Ramiz Širić
Hifzija Tufek -Posthumno
Ernad Begović -Posthumno

JLO "Konjic-Koznik" Konjic
Osman Ćatić
Mirsad Subašić
Džemail Ćibo

LD "Neretvica" Buturović Polje
Halid Mustafić 

JLO „Lovac“ Mostar
Ezudin Ćorić
Avdo Idriz
Džemal Crnomerović
Šefik Voljevica
Amer Gološ
Damir Jugo
Enes Pendić
Edin Zlojić
Suad Marić

Ld „Gorača“ Šćipe

Bosansko-podrinjski Kanton
LD "Biserna" Goražde
Adiamer Muslić

Vahid Ćebo
Sead Buljubašić
Emir Hendo
Mensur Rišljanin
Suvad Žuga
Alaim Admir
Esad Bardak
Okac doo 
ULD „Dr. Zahid Čaušević“ Prača
Sead Kreštalica

LD „Grebak“ Ustikolina
Faruk Čengić
Rifet Polovina
Izet Koro
Ferid Mujagić

ULD "Rogatica" Kriva Draga
Midhat Lihić
Nedim Alagić

Distrikt Brčko 
LD "Lane" Gornji Rahić
Abdulah Karalić

Kanton 10
LD “Drvar” Drvar”
Stevo Trninić
Ratko Šobot
 
Glavni i odgovorni urednik 
Lovačkog lista
Dalibor Ballian

Stručna služba Saveza
Alen Gurda
Elvedin Šabanović
Kenan Topalović
Zehra Durgut (bivša uposlenica)
Emir Hasanbegović (bivši uposlenik)

Tri hercegovačka društva potpisali 
ugovor o saradnji

•   Ugovor potpisan između društava iz Mostara, Jablanice i Konjica   •
•   Svečani čin upriličen na obilježavanju jubileja Saveza   •

Ugovor o saradnji

Piše: S.Zukanović

Povodom obilježavanja 100 go-
dina organizovanog lovstva u 
Bosni i Hercegovini, u organi-

zaciji Saveza lovačkih organizacija u 
BiH (SLOuBiH), održana je svečana 
manifestacija koja je okupila veliki 
broj predstavnika lovačkih udružen-
ja iz cijele zemlje. Centralni događaj 
iskorišten je i za potpisivanje važnog 
sporazuma o saradnji lovočuvar-
skih službi između tri hercegovačka 
udruženja: Jedinstvena lovačka or-
ganizacija „Lovac“ Mostar, Lovačko 
društvo „Tetrijeb“ Jablanica, Jedinst-
vena lovačka organizacija „Koznik“ 
Konjic.

Dogovor za zaštitu lovišta
Potpise na sporazum stavili su: Suad 
Marić, predsjednik JLO „Lovac“ Mo-
star, Samir Palić, predsjednik LD 
„Tetrijeb“ Jablanica, Dženadin Pod-
rum, potpredsjednik JLO „Koznik“ 
Konjic (u ime predsjednika Salema 
Mehića)

Sporazum predviđa zajednički rad 
i koordinaciju lovočuvarskih službi 
na teritorijama gdje se lovišta na-
vedenih udruženja graniče, ali i na 
širem prostoru kada za to postoji 
potreba. Time se otvara mogućnost 
proširene kontrole, razmjene infor-
macija, zajedničkih patrola i hitne in-
tervencije – sve u cilju jačanja borbe 
protiv krivolova i zaštite divljači.
Ovakva saradnja, naglašeno je, spro-
vodiće se u skladu sa Zakonom o 
lovstvu FBiH i pravilnicima korisni-
ka lovišta, uz prethodnu međusaglas-
nost i koordinaciju.
Nakon potpisivanja sporazuma pred-
stavnici ova tri lovačka društva dali 
su izjave za medije.
- Ovo je primjer kako lovačka 
udruženja mogu prepoznati zajed-
nički interes iznad lokalnih granica. 
Divljač ne poznaje administrativne 
linije, a naš zadatak je da je štitimo 
zajedno, rekao je Suad Marić, preds-
jednik JLO “Lovac” Mostar.

- Kroz ovu saradnju ne samo da po-
jačavamo zaštitu naših lovišta, već 
gradimo i međusobno povjerenje 
koje je osnov svakog ozbiljnog rada 
u lovstvu, naglasio je Samir Palić, 
predsjednik LD „Tetrijeb“ Jablanica.
- Ovaj sporazum je znak zrelosti naših 
udruženja. Zajedničko djelovanje i 
koordinacija na terenu biće konk-
retan doprinos u borbi protiv krivolo-
va, izjavio je Dženadin Podrum, pot-
predsjednik JLO „Koznik“ Konjic.

Korak naprijed ka 
odgovornijem lovstvu

Ovim sporazumom tri udruženja po-
kazuju da međulovačka solidarnost 
i saradnja nisu samo deklarativne 
vrijednosti, već konkretna prak-
sa u zaštiti onoga što svi dijelimo 
– prirode, lovišta i tradicije. U duhu 
jubileja, potpisivanje ovog sporazu-
ma simbolično označava spoj tradici-
je i modernog pristupa upravljanju 
lovištem, s fokusom na zajedništvo, 
odgovornost i zakonit rad na terenu.

      Potpis ugovora na Svečanom jubileju

Dobitnici Jubilarnih 
plaketa Saveza

JP BH Pošta CIC (Tristan Breijer)

FACE (David Scallan) Lovska zveza Slovenije (Miran Štrkelj)

Resorna ministarstva Šumsko-privredna društva

Fakulteti CPU Printing company i Murix

LO “Bihać” Bihać UL “Grmeč” Bosanska Krupa

LD “Srndać 32” Bosanski Petrovac LD “Lovac” Bužim

ULD “Jelen” Cazin ULD “Srna-Grmeč” Ključ

LD “Sana” Sanski Most ULO “Srndać-Velika Kladuša” Velika Kladuša

Dobitnici Jubilarnih 
plaketa Saveza

LD “Breza” Breza LD “Srndać” Doboj Jug

LD “Srndać-Kakanj” Kakanj SLD “Soko” Maglaj

LD “Tetrijeb” Olovo LD “Kiseljak” Tešanj

LD “Zvijezda” Vareš LD “Srndać 1920” Visoko

	 LO “Klek Zavidovići” LO “Zmajevac” Zenica

LD “Orlovik” Žepče LD “Koprivnica” Bugojno

LD “Kaćunski zec” Kaćuni-Busovača LD “Divokoza” Fojnica

LU “Radovina” Gornji Vakuf LD “Srndać” Jajce

Dobitnici Jubilarnih 
plaketa Saveza

LD “Srednje” Ilijaš LU “Sarajevo” Sarajevo

ULD “Trnovo” Trnovo ULO “Lane” Vogošća

ULO “Tetrijeb” Jablanica JLO “Konjic Koznik” Konjic

LD “Neretvica” Buturović Polje JLO “Lovac” Mostar

LD “Zahor” Bilalovac- Kiseljak ULD “Tetrijeb Gunjani” Kreševo

LO “Srndać” Novi Travnik LD “Vlašić” Travnik

LO “Kruščica” Vitez ULD “Bjelašnica” Hadžići

LD “Igman” Ilidža LD “Zec” Ilijaš

Dobitnici Jubilarnih 
plaketa Saveza

LD “Gorača” Šćipe LD “Biserna” Goražde

ULD “Dr.Zahid Čaušević” Prača LD “Grebak” Ustikolina

ULD “Rogatica” Kriva Draga LD “Lane” Gornji Rahić

Kinološki savez Herceg Bosne Nadzorni odbor Saveza

Upravni odbor Saveza lovačkih organizacija u BIH

Sadašnji i bivši uposlenici Saveza lovačkih organizacija u BIH

“Neretvica” slavila uz prijatelje: 
Lovci pokazali srce i snagu zajedništva

•   Zabavi prisustvovao predsjednik Muhamed Hodžić   •   Bogata tombola   •

Lovačka večer

Piše: A.Perva

Dana 23.05.2025. godine u 
Gradskoj kafani u Konjicu, 
LD “Neretvica” B. Polje orga-

nizovalo je “Lovačku večer” na kojoj 
su, pored članova društva, prisustvo-
vali predstavnici 16 lovačkih društava 
iz BiH, predsjednik SLOuBiH gospo-
din Muhamed Hodžić, ministar pol-
joprivrede, šumarstva i vodoprivrede 
HNK-a gospodin Mario Jurica, gra-

donačelnik Grada Konjica gospodin 
Osman Ćatić, lokalni privrednici 
i prijatelji LD “Neretvica” B. Polje. 

Dobrota i solidarnost
U godini koja je iza nas, LD “Neretvi-
ca” i stanovništvo doline Neretvice 
pretrpjeli su velike gubitke i štete. 
Lovci su i tada pokazali dobrotu, sol-
idarnost i pomogli narodu, a mi smo 
iskoristili ovu priliku da im se zahval-

imo i ugostimo ih na skroman način. 
Bogata tombola, mnoštvo lovačkih 
delicija, muzika uživo i vesela sk-
upina lovaca učinili su da Lovač-
ka večer ostane duboko ureza-
na u sjećanje svih prisutnih. 
Skupu su se obratili predsjednik 
SLOuBiH, kao i predsjednik društva 
gospodin Grlica Asim, koji su uka-
zali na važnost održavanja ovakvih 
druženja te na važnu društvenu 

ulogu lovaca, koju smo mogli vi-
djeti u oktobarskim poplavama. 
Preko 30 nagrada bilo je na tom-
boli, a glavne nagrade bile su dvi-
je lovačke puške i dva karabina. 

Bogate nagrade
Lovačke puške otišle su u ruke Seada 
Demirovića i Mirze Perve, a lovački 
karabini u ruke Ibrahima Lipovca i 

Harisa Pamića, kojima i ovom prili-
kom želimo sreću u korištenju istih. 

Prva lovkinja
Također, iskoristili smo priliku i 
uručili lovačku knjižicu prvoj lovkin-
ji sa položenim lovačkim ispitom u 
LD “Neretvica”, našoj Enidi Begluk. 
Koristimo ovu priliku da se, u ime LD 
“Neretvica”, zahvalimo svim prisutn-

ima, našim sponzorima, generalnom 
pokrovitelju Gradu Konjicu, u nadi 
da će ovakva manifestacija postati 
naša tradicija.

Grad Konjic se zahvalio herojima
•   Među dobitnicima zahvalnica i lovci LD “Neretvica” Buturović Polje   •

•   U oktobru 2024. godine Konjic su pogodile strašne poplave   •  

Svečana akademija

Piše: A. Perva

Povodom Dana grada Konjica, 
16. juna, održana je dirljiva 
svečana akademija pod na-

zivom „Dobrota je cilj života“. Ova 
akademija bila je posvećena svima 
koji su nesebično pomogli Konjicu 
tokom katastrofalnih poplava u ok-

tobru 2024. godine.  Bila je to prilika 
da se oda počast nastradalim sugrađ-
anima, ali i da se naglasi snaga zajed-
ništva i solidarnosti koja je preplavila 
grad u najtežim trenucima. 

Zahvalnica i za LD “Neretvica”
Među posebno istaknutim dobit-
nicima zahvalnica bili su i članovi 
Lovačkog društva „Neretvica“. Grad 
Konjic prepoznao je njihovu izuzetnu 
društvenu odgovornost i humanost 
pokazanu tokom prirodne nesreće. 
Ali njihova humanost nije prestala s 
preuzimanjem priznanja. Koliko su 
zaista humani i kolegijalni, pokazali 
su odmah nakon ceremonije. Nakon 
preuzimanja zahvalnice, članovi LD 
„Neretvica“ otišli su do svog kolege 
lovca koji se suočavao sa zdravstven-
im poteškoćama i, u znak podrške i 
solidarnosti, pripremili mu preko 10 
metara drva.

        Dobitnici sa osvojenim vrijednim nagradama

Lovstvo danas: Između tradicije, 
tehnologije i očuvanja prirode

•   Savremeni izazovi lova i značaj odgovornog pristupa   •

Izazovi lovstva

Piše: Mehmed Ljuca, MA šum.

Lovstvo je kroz historiju igralo 
ključnu ulogu u preživljavanju 
ljudi, formiranju kultura i oču-

vanju tradicija. Ipak, u 21. vijeku, lov 
se suočava s brojnim izazovima koji 
proizlaze iz modernih promjena u 
društvu, okolišu i tehnologiji. Iako 
lov i dalje ima značajno mjesto u 
mnogim zajednicama, današnji lovci 
suočavaju se s problemima koji obli-
kuju način na koji lovimo, koji su re-
sursi dostupni i kako društvo shvata 
ovu aktivnost.

Sužavanje prostora za lov
Jedan od najvećih izazova s koji-
ma se lovstvo suočava u današnjem 
vremenu je smanjenje prostora za 
lov. Urbanizacija, širenje gradova, 
izgradnja infrastrukture i proširenje 
poljoprivrednih površina rezultiralo 
je smanjenjem prirodnih staništa 
i fragmentacijom okoliša. Mnoge 
oblasti koje su nekada bile slobodne 
za lov sada su podložne zakonskim 
ograničenjima, jer su postale zaštiće-
na područja, ili su ih zamijenili ur-
bani i industrijski objekti. S obzirom 
na to da je za uspješan lov potreban 
prostor s velikom biodiverzitetom, 

sužavanje tih prostora predstavlja 
ozbiljan problem. Pored toga, ur-
banizacija dovodi do povećanja broja 
ljudi koji ulaze u prirodu, što stvara 
konflikte s divljači, ali i s zaštitnicima 
prirode. Iako mnoge zemlje nastoje 
očuvati prirodne resurse i omogućiti 
održivi lov, stvaranje novih zakona i 
regulacija, kao i ekonomski pritisci, 
često smanjuju dostupne resurse. 
Korištenje tehnologije, poput GPS-a 
i dronova, također može pomoći 
lovcima da pretražuju šire teritorije, 

ali to također može povećati nape-
tost s ekolozima koji tvrde da se time 
narušava prirodni balans.
Očuvanje biodiverziteta i etički 

pristup lovu
U savremenom društvu, očuvanje 
biodiverziteta postaje imperativ za 
opstanak mnogih vrsta. Ovdje nas-
taje konflikt između interesa lovaca 
i ekologa. Iako lovci često naglaša-
vaju da održivi lov može doprinijeti 
kontroli populacija određenih vrsta, 
kritičari tvrde da lov može ugroziti 

ekosistem i smanjiti brojnost životin-
jskih vrsta. U mnogim zemljama, 
zakonodavne promjene stvorile su 
stroga pravila o vrstama koje se mogu 
loviti, posebno u pogledu ugroženih 
vrsta, a lovci su prisiljeni prilagoditi 
se novim pravilima. Društva širom 
svijeta suočavaju se s etičkim dilema-
ma vezanim za lov, pogotovo kada 
su u pitanju zaštićene vrste ili vrste 
koje su u opasnosti od izumiranja. 
Tako lov na neke vrste postaje spo-
ran jer može ugroziti ravnotežu u 
ekosistemu, dok istovremeno mogu 
postojati argumenti da lov pomaže 
u smanjenju prekomjerne popu-
lacije i održavanju zdravih staništa. 
Tu dolazi do diskusije o moralnim 

granicama lova i njegovoj održivosti 
u budućnosti.
Tehnološki napredak i njegova 

primjena u lovu
Tehnologija u 21. vijeku dramatično 
mijenja način na koji se lovi. Upo-
treba dronova, GPS uređaja, termal-
nih kamera i sofisticiranih optičkih 
ciljeva omogućila je lovcima da un-
aprijede svoju efikasnost i sigurnost. 
Ove tehnologije omogućuju precizno 
praćenje divljači, brže pronalaženje i 
bolju vizualizaciju u različitim uvje-
tima, kao što je noćni lov. Međutim, 
mnogi kritičari smatraju da ove teh-
nologije umanjuju izazovnost lova i 
čine ga previše lako dostupnim, što 
gubi duhovnu i fizičku dimenziju 

koja je bila prisutna u tradicionalnim 
oblicima lova. S druge strane, teh-
nologija može biti korisna za spreča-
vanje krivolova i zaštitu vrsta.

Klimatske promjene i njihov 
uticaj na lovstvo

Klimatske promjene postale su jedan 
od najvećih izazova za lovstvo u 21. 
vijeku. Porast temperature, promje-
na sezonskih obrazaca, suše, poplave 
i pomicanje vremenskih uvjeta ut-
ječu na ekosisteme i migracijske 
rute divljači. U mnogim dijelovima 
svijeta, promjene u klimi dovode do 
promjena u ponašanju životinja, što 
čini lov sve izazovnijim. Na prim-
jer, migracije ptica, selidbe divljači 
i promjene u sezonskim ciklusima 

   Sudar tradicije i tehnologije

mogu otežati lovcima da planiraju 
svoje aktivnosti i precizno predviđa-
ju kada i gdje će divljač biti prisutna. 
Klimatske promjene također izazi-
vaju promjene u staništima divljači, 
što može rezultirati smanjenjem 
broja određenih vrsta u određenim 
područjima. Neke vrste migriraju na 
nova područja zbog promjena u tem-
peraturama ili sezonskim uvjetima, 
dok se druge suočavaju s prijetnjama 
zbog nestanka njihovih prirodnih 
staništa. Ovo može stvoriti disbalans 
u ekosistemima, jer neke vrste posta-
ju previše brojne, dok druge nestaju. 
Lovci, s obzirom na to da se oslanjaju 
na prirodnu ravnotežu za uspješan 
lov, suočavaju se s novim izazovima 
kako bi prilagodili svoje strategije i 
zakonodavne okvire.

Mogućnost komercijalizacije 
lova i problem nelegalnog lova
Savremeno lovstvo suočava se s 
brojnim izazovima, a jedan od na-
jvažnijih je komercijalizacija lova. 
Sve veća potražnja za lovnim turiz-
mom i industrijalizacija lovnih ak-
tivnosti donose ekonomske koristi, 
ali istovremeno otvaraju prostor za 
neetičke i nezakonite prakse. Legalni 
komercijalni lov može biti značajan 
izvor prihoda kroz turizam, proda-
ju lovačkih dozvola i organizovane 
lovačke aktivnosti. Međutim, kada 
lov postane isključivo profitna indus-
trija, postoji rizik od prekomjernog 
iskorištavanja određenih vrsta, što 
može ugroziti ekosistem i smanjiti 
populaciju divljači. 
Jedan od najvećih problema pov-
ezanih s komercijalizacijom lova 
je krivolov. U lovištima gdje su 
zaštićene vrste meta ilegalnog lova, 
visoka zarada dodatno podstiče ovu 
nezakonitu praksu. Krivolov ne samo 
da ugrožava biodiverzitet, već i po-
driva napore legalnih lovaca i organi-
zacija koje rade na očuvanju divljači.
Kako bi se osiguralo održivo lovst-
vo, potrebne su strože regulative, 
bolja kontrola i jača međunarodna 
saradnja u borbi protiv nelegalnog 
lova. Organizacije za zaštitu prirode i 
vlade sve više insistiraju na odgovo-
rnom lovu koji balansira ekonomski 
interes i očuvanje prirode.
Pronalazak ravnoteže između komer-

cijalne koristi i zaštite divljih vrsta os-
taje jedan od ključnih izazova moder-
nog lovstva.

Razvoj edukacije i održivih 
praksi u lovstvu

Kako bi se osigurala održivost lovst-
va u budućnosti, ključno je investira-
ti u edukaciju lovaca, kao i u razvoj 
održivih praksi lova. Lovci moraju 
biti bolje informisani o ekološkim za-
konitostima, zaštiti prirodnih resur-
sa, kao i novim tehnologijama koje 
mogu pomoći u očuvanju divljači i 
staništa. Edukacija o održivom lovu, 
zakonodavstvu, etici i odgovornosti 
prema okolišu pomaže lovcima da 
postanu odgovorni čuvari prirode, 
što može smanjiti negativne uticaje 
lova na ekosistem i doprinijeti oču-
vanju biodiverziteta. Pored toga, 
razvijanje održivih praksi u lovstvu 
koje uključuju strategije za očuvan-
je staništa, obnavljanje populacija 
ugroženih vrsta i poštovanje zakono-
davnih okvira omogućit će da lov 
ostane aktivnost koja doprinosi oču-
vanju prirodnih resursa i održivom 
razvoju.

Zaključak
Izazovi lovstva u 21. vijeku ne odnose 
se samo na ekološke, zakonske i 
društvene promjene, već i na širok 
spektar novih faktora koji oblikuju 
njegovu budućnost. Klimatske prom-
jene, komercijalizacija lova, napre-
dak tehnologije, kao i etičke dileme 
vezane za očuvanje biodiverziteta 
i prava životinja, postavljaju lovce 
pred kompleksne izazove. Kako bi 
lov mogao opstati u budućnosti, kl-
jučno je da lovci prepoznaju važnost 
održivih i etičkih praksi, koriste 
nove tehnologije odgovorno i prila-
gode svoje metode novim okolišnim 
uslovima. 
Samoodrživost lova u 21. vijeku zavisi 
od sposobnosti lovaca, zakonodavaca 
i ekoloških organizacija da sarađu-
ju kako bi stvorili ravnotežu između 
tradicije lovstva, zaštite okoliša i 
odgovornosti prema divljači. 
Samo kroz obrazovanje, odgovoran 
pristup i stalnu adaptaciju, lovstvo 
može ostati važan dio ekosistema i 
društva, sa pozitivnim uticajem na 
očuvanje prirodnih resursa i biodi-
verziteta.

Kod oružja savjest i oprez 
moraju biti naši glavni 

saveznici
•   Sigurnost oružja počinje kod kuće   •

•   Odgovoran lovac – čuvar tradicije i života   •

Zakon je tu da nas podsjeti ali...

Piše: Nedim Nogo, MA šum.
Lov nije samo strast, tradicija i dio 
kulturne baštine, to je i dužnost, ali 
i odgovornost. Lovačko oružje, kao 
osnovno sredstvo svakog lovca, pod-
liježe jasnim zakonskim propisima i 
zahtijeva maksimalnu pažnju u sva-
kom trenutku: kod kuće, na putu i 
u lovištu. Stoga, lovci kao privilego-
vani sloj društva dužni su poštivati 
važeće propise u svakom trenutku, 
bili u lovištu ili ne, naročito svojim 
ponašanjem i vladanjem općenito.
Zakon o lovstvu Federacije Bosne i 
Hercegovine, zajedno sa Zakonom o 
oružju i municiji, daje jasne smjer-
nice kada je riječ o čuvanju, trans-
portu i upotrebi lovačkog oružja. 
Međutim, i pored toga što su propisi 
dostupni, u praksi se često susreće-
mo s nepažnjom, neinformisanošću, 
pa čak i potpunim ignorisanjem os-
novnih pravila. To ne samo da pred-
stavlja prekršaj, već ugrožava živote, 
narušava ugled lovačke zajednice i 
dovodi u pitanje sigurnost ljudi i divl-
jači.

Čuvanje oružja – prvi korak 
odgovornosti

Vlasnici lovačkog oružja zakonski su 
obavezni da isto čuvaju u posebno 
namijenjenim metalnim sefovima 
ili ormarima za oružje. Takvi ormari 
moraju biti zaključani bravama, a u 
slučaju višečlanih domaćinstava ili 
prisustva djece dodatno osigurani. 
Ukoliko je oružje dostupno drugim 
licima, vlasnik snosi potpunu odgov-
ornost za eventualne posljedice. Dan-
as u svakoj bolje opremljenoj lovačkoj 
prodavnici nalazimo bravice za oruž-
je, čime osiguravamo okidač od mo-
gućeg opaljenja, ili onemogućujemo 
ubacivanje zrna pomoću zatvarača u 
cijev, što predstavlja učinkovitu do-

datnu zaštitu oružja od neovlaštene 
upotrebe. Izvedbe bravice (katanaca) 
mogu biti mnoge, a najčešće su u up-
otrebi s ključem ili šifrom.
Nerijetko se dešava da lovci svoje 
puške ostavljaju „na brzinu“ u hod-
niku, pod krevetom ili u automobilu 
nakon lova. Takva praksa ne samo da 
je zakonski kažnjiva, već je i neod-
govorna. Jedna nepažnja može imati 
tragične posljedice – zato je osnovna 
dužnost svakog savjesnog lovca da 
svoje oružje tretira s najvećim stepe-
nom pažnje i obazrivosti.
Transport: oružje u kofer, mu-

nicija posebno
Lovačko oružje se ne smije prenosi-
ti „niz rame“ ili otvoreno u javnosti. 
Tokom transporta do lovišta, oruž-
je mora biti rastavljeno, smješte-
no u odgovarajuću futrolu, kofer ili 
sličnu zaštitnu opremu. Puška mora 
biti prazna, bez metka u cijevi i bez 
municije u spremniku. Municija se 
prevozi odvojeno, i po mogućnosti u 
posebnoj kutiji.
Kroz dosadašnju praksu i izbjegavan-
je potencijalnih mogućnosti ulaska u 
raspravu ili nejasnoće sa policijskim 
službenicima prilikom kontrole, u 
praksi kod “onesposobljenosti“ oruž-
ja sa olučenim cijevima (karabini), 
potrebno je ispoštovati pravilo – za-
tvarač mora biti fizički odvojen od 
ostatka oružja, a kod oružja s glatkim 
cijevima da bude rastavljeno (cijev 
odvojena od kundaka). Na taj način 
se oružje smatra onesposobljenim za 
upotrebu, što je zakonski minimum 
koji mora biti ispoštovan prilikom 
svakog transporta. Ova mjera često 
biva zanemarena, ali upravo ona čini 
ključnu razliku u procjeni sigurnos-
ti i ispravnosti transporta. Na kraju, 
kada krenemo u lov, niko ne želi da 

ima nepotrebna zadržavanja i di-
skusije s policijskim službenicima.
Posebno napominjemo da ni u kom 
slučaju nije dozvoljeno punjenje 
oružja dok se ne dođe u lovište i ne 
zauzme pozicija za lov. Svaki pokušaj 
da se oružje upotrijebi van zakonom 
određenog prostora – lovišta, strel-
jane ili ovlaštenog poligona – pred-
stavlja prekršaj koji povlači ozbiljne 
sankcije.

Prenos naoružanja preko en-
titetske linije – dodatna pažnja
Bosna i Hercegovina je složena 
državna zajednica, što podrazumije-
va i određene specifičnosti u kretanju 
unutar njenih granica. Lovci iz Fed-
eracije BiH koji planiraju odlazak 
na lov ili manifestaciju u entitetu 
RS moraju biti upoznati s važećim 
pravilima.
Prilikom transporta lovačkog oružja 
preko entitetske linije, obavezno je 
posjedovanje važećeg oružnog lista, 
lične karte, potvrde o vlasništvu nad 
oružjem, te dokumenta koji oprav-
dava razlog prenosa oružja, najčešće 
poziv na lov ili učešće na zvaničnoj 
manifestaciji. Preporučuje se da 
taj poziv bude pismeni, potpisan 
od strane organizatora, a u ideal-
nom slučaju i ovjeren od nadležnog 
udruženja. Ove mjere nisu formal-
nost, te ih treba iz dosadašnje prakse 
shvatiti ozbiljnim.
Također, u vozilu se preporučuje da 
oružje bude smješteno u prtljažniku, 
u futroli ili koferu, a zatvarač i mu-

nicija odvojeni i van domašaja put-
nika. Ove preporuke su usklađene 
s najboljim praksama sigurnosti u 
zemljama EU.

Praksa lovačkih udruženja – 
sistemska i društvena odgovo-

rnost
Neophodno je podsjetiti i na aktivno-
sti lovačkih udruženja, koja sve češće 
uoči početka sezone lova organizuju 
redovne provjere tehničke ispravno-
sti lovačkog oružja za svoje članove. 
Najčešće je to prilika da se lovci koji 
planiraju aktivno (ili pasivno) izlazi-
ti u lov kroz takmičenje (gađanje 
lovačkim oružjem u siluetu divljači, 
gađanje pokretnih meta i sl.) provjere 
ispravnost i sigurnost svog oružja, što 

je prije svega moralna obaveza.
Pred predstojeći lov na srneću divl-
jač, udruženja bi trebalo da omo-
guće lovovođama (ili, u skladu s 
mogućnostima kapaciteta, i drugim 
članovima) edukacije o pravilima sig-
urnosti i upotrebi oružja, ali i ostalih 
segmenata lovstva, naročito pravil-
nog odabira grla za odstrel. Isprav-
no oružje, pored toga što je sigurnije 
za korisnika, osigurava i humaniji 
odstrel divljači, što je u skladu s eti-
kom lovstva. Čovjek uči dok je živ, 
stoga ponavljanje usvojenog znanja, 
ali i sticanje novog nije na odmet. 
Samo kolektivna svijest i odgovor-
nost mogu garantirati sigurnost svih 
učesnika u lovu.

Savjest iznad zakona
Zakon nas može natjerati da neš-
to uradimo, ali samo savjest može 
osigurati da to činimo ispravno i re-
dovno. Lovci su nosioci višestoljetne 
tradicije i zaštitnici prirode, i kao 
takvi moraju biti primjer odgovorno-
sti. Svaka greška s oružjem, bilo da je 
riječ o neadekvatnom skladištenju, 
neopreznom transportu ili nesavjes-
noj upotrebi, baca sjenku na čitavu 
zajednicu.
Lov nije ni hobi ni razonoda, to je 
poziv, s pravilima i obavezama koje 
treba ozbiljno shvatiti. Poštujmo 
zakon, poštujmo divljač, poštujmo 
jedni druge, jer sigurnost počinje s 
nama.

Povećano prisustvo medvjeda
•   Zabilježene mnoge dramatične situacije   •

Osvrt na (pre)namnoženje u Hercegovini

Piše: S.Zukanović

Nedavno je na području Pod-
veležja član JLO "Lovac" 
Mostar kamerom zabilježio 

prisustvo medvjeda, što je izazvalo 
veliku pažnju među lovcima i loka-
lnim stanovništvom. Iako nije prvi 
put da se ova strogo zaštićena vrsta 
pojavi u hercegovačkim krajevima, 
njeno kretanje u blizini naselja pon-
ovno otvara pitanje suživota čovjeka 
i velikih zvijeri.
Medvjed (Ursus arctos) je zakonom 
zaštićena vrsta i njegov odstrel je 
dozvoljen uz pravljenje posebnih 
planova upravljanja. Njegovo pris-
ustvo ukazuje na očuvano prirod-
no stanište, ali istovremeno nosi 
određene rizike, naročito u periodu 
kada medvjedi aktivno traže hranu i 
kreću se većim površinama.
Mogući problemi i rizici:
• Ugrožavanje sigurnosti ljudi, poseb-

no planinara, izletnika i stočara.
• Napadi na stoku, pčelinjake i nasa-
de, posebno u rano proljeće i ljeto.
• Nepredvidive reakcije životinje u 
kontaktu s ljudima, naročito ako se 
radi o ženki s mladima.
O ozbiljnosti situacije svjedoči i priča 
dugogodišnjeg lovočuvara JLO "Lo-
vac" Mostar, Rame Crno-
merovića, koji je prije 
sedam godina na 
području planine 
Velež doživio blis-
ki susret s medv-
jedicom i njenim 
mladuncima.
– Bio sam u re-
dovnom obilasku 
terena kad sam iz 
šumarka čuo puck-
etanje granja. Medv-
jedica je iznenada izašla 
s dvoje mladih. Pokušao sam 
se polako povući, ali je 
reagovala munjevito. 
Udarcem šape me 
oborila i zadobio 
sam povrede po 
rukama. Lijevu 
ruku mi je zah-
vatila šapom, a 
na desnoj sam 
pretrpio ujed. 
Srećom, nije nas-
tavila napad, već se 
povukla s mladunci-

ma dalje u šumu. Taj trenutak nikada 
neću zaboraviti – prisjeća se Ramo.
Ovaj događaj podsjeća na važnost 
opreza i pravilnog ponašanja pri bo-
ravku u prirodi.
Kako se ponašati pri susretu s med-
vjedom:
• Ostanite mirni i ne trčite. Panika i 
bijeg mogu izazvati instinktivni na-
pad.
• Govorite tiho i povlačite se polako, 
bez naglih pokreta.
• Ne prilazite mladuncima – ženka ih 
žestoko brani i tada postaje najopas-
nija.
• Ne ostavljajte ostatke hrane i otpa-
da u prirodi. To privlači medvjede u 
blizinu naselja.
• U kampovanju i stočarenju koristite 
zaštitne mjere – električne pastire, 
čvrsto zatvorene kontejnere, zaštitu 
pčelinjaka.

Predsjednik JLO "Lovac" Mo-
star, Suad Marić, naglasio 

je važnost odgovornog 
i hladnokrvnog pris-

tupa:
– Prisustvo med-
vjeda nije razlog 
za paniku, ali 
jeste za oprez. 
Prijavljujte tra-

gove i viđenja, 
obavještavajte na-

dležne. Naš cilj je da 
očuvamo prirodu, ali 

i zaštitimo ljude i njihovu 
imovinu – kaže Marić.

JLO "Lovac" Mostar 
će, u saradnji s na-

dležnim instituci-
jama, nastaviti 

pratiti kretanja 
ove zvijeri te u 
slučaju potrebe 
pokrenuti pro-
ceduru monitor-

inga ili dodatnih 
mjera zaštite.

   Praksa isprobavanja preciznosti oružja je zakonska obaveza

    Gađanje siluete srndaća je primamljivo lovcima

Zajedničko otvorenje lova
Uspješno otvorenje lova na srndaća

LD “Lovac” Bužim

Lovačko društvo "Lovac" Bužim 
svečano je otvorilo sezonu lova na 
srndaća na području Čejreci – Radoč, 
koje se ističe prirodnim ljepotama, 
raznolikim staništima i prisustvom 
kvalitetne srneće divljači. 
Lovu je prisustvovao veliki broj člano-
va društva. Lov je obavljen  u skladu 
sa zakonskim propisima i lovačkom 
etikom, uz poštovanje svih pravila 
sigurnosti i odgovornog odnosa pre-
ma prirodi. 
Dan prije lova održano je druženje uz 
tradicionalno lovačko sijelo, gdje su 
se lovci okupili oko zajedničkog sto-

la, razmjenjivali iskustva i razgovara-
li o daljim planovima i aktivnostima. 
Ovakva okupljanja ne samo da jačaju 
međusobne odnose među članovima, 
već i potvrđuju zajedničku opredijel-
jenost za očuvanje lovačke tradicije i 
prirodnih bogatstava. 
Predstavnici društva su tom prili-
kom istakli da LD "Lovac" Bužim ne 
posmatra lov isključivo kroz odstrjel, 
već kao cjelogodišnju obavezu koja 
uključuje uzgoj, zaštitu i nadzor nad 
divljači, kao i unapređenje uslova 
u lovištu. Najavljene su i konkretne 
aktivnosti u narednim mjesecima – 

postavljanje novih hranilišta, uređen-
je lovnih staza i čeka, te nastavak 
praćenja brojnosti i zdravstvenog 
stanja divljači. Također, akcenat će 
biti stavljen na edukaciju mlađih 
članova i jačanje svijesti o važnosti 
odgovornog i održivog lovstva. 
Otvaranje lova na srndaća tako je 
proteklo u znaku uspješne organi-
zacije, lovačkog duha i kolektivne 
odgovornosti prema prirodi – vrijed-
nosti koje LD "Lovac" Bužim njeguje 
i prenosi s generacije na generaciju.

A.Sijamhodžić

Uspješna smotra pasa
Kinološka manifestacija

LD “Orlovik” Žepče

Dana 11. maja 2025. godine, u Žepču 
je održana eksterijerna smotra 
lovačkih pasa, koju je uspješno orga-
nizovala Lovačka organizacija "Orlo-

vik" Žepče. Događaj je privukao pažn-
ju lovaca, kinologa i ljubitelja pasa 
iz lokalne zajednice, a protekao je u 
izuzetno dobroj atmosferi. Glavnu or-

ganizaciju smotre vodio je kinološki 
referent Edhem Preldžić, koji je sav 
posao pripreme i realizacije odradio 
besprijekorno, za što je dobio čiste 
pohvale od strane Upravnog odbo-
ra i Skupštine udruženja. Preldžićev 
angažman i posvećenost dodatno 
su podigli standard u organizaciji 
sličnih događaja i još jednom pokaza-
li važnost kvalitetnog rada na terenu. 
Za ocjenjivanje su prijavljena ukupno 
14 lovačka psa, a nakon stručne proc-
jene komisije, čak 13 pasa je dobilo 
prolaznu ocjenu, čime su zadovoljili 
tražene standarde za dalji rad i upo-
trebu u lovištu. Ova uspješna smotra 
još jednom je pokazala da LO "Orlo-
vik" ulaže značajne napore u kinološ-
ki rad i održavanje kvaliteta svojih 
pasa.

A.Mandžuka

Dana 20. maja 2025. godine u Žepču 
je održana redovna izvještajna sk-
upština Lovačke organizacije "Orlo-
vik" Žepče. Skupština je protekla u 
radnoj atmosferi, a prisustvovalo joj 
je veliki broj članova udruženja, što 
potvrđuje ozbiljnost i posvećenost 
svih uključenih u rad društva. Tokom 
skupštine detaljno su razmatrani i 
jednoglasno usvojeni svi izvještaji o 
radu Upravnog odbora, finansijski 

izvještaji, kao i izvještaji ostalih orga-
na udruženja. Posebno je pohvaljen 
rad Upravnog odbora, koji je tokom 
proteklog perioda pokazao visok 
nivo odgovornosti, profesionalizma 
i posvećenosti u vođenju društva, 
uspješno realizirajući sve planirane 
aktivnosti i ciljeve. Članovi su izra-
zili zadovoljstvo transparentnošću i 
efikasnošću uprave, te su se složili da 
je LO "Orlovik" stabilno i dobro orga-

nizovano udruženje koje konstantno 
napreduje. Skupština je također bila 
prilika da se razgovara o budućim 
planovima i izazovima, te da se do-
datno osnaži zajedništvo među lovci-
ma. Na kraju, svi prisutni su izrazili 
uvjerenje da će LO "Orlovik" nastaviti 
sa kvalitetnim radom i doprinositi 
očuvanju lovne tradicije i prirode u 
svom području.

A.Mandžuka

Jednoglasna podrška rukovodstvu
Skupština udruženja

Važna obavijest!

Koristimo priliku da Vas obavijestimo da je manifestacija “Druženje lova-
ca Igman 2025” planirana za 30.august!

Konačnu potvrdu datuma objavit ćemo u narednim danima na našoj web 
stranici i socijalnim mrežama!

UO SLOuBiH

  Lovci LD “Lovac” Bužim zajedno na otvorenju

Veliki broj aktivnosti u maju
Aktivnosti lovaca

LD “Srndać-Kakanj” Kakanj

Tokom mjeseca maja, članovi 
lovačkih sekcija Doboj, Donji Kakanj, 
Kakanj, Kraljeva Sutjeska, Trstionica, 
Tršće, Vukanovići, Zagrađe i Zgošća 
iskoristili su povoljne vremenske 
prilike i s velikim entuzijazmom re-
alizovali niz značajnih aktivnosti na i 
oko lovno-tehničkih objekata.
Radovi su bili raznovrsni i opsežni: 
izvršeno je betoniranje, izgrađeni 
su bunari, zamijenjena stara korita, 
postavljeni lovački stolovi, dovedena 
voda do lovačkih kuća, obnovljeni i 

uređeni mostovi, osvježene fasade, 
postavljene elektroinstalacije, rekon-
struisani pomoćni objekti sa sani-
tarnim čvorovima, ugrađena nova 
stolarija i stepenice, te natkriveni 
ulazi u objekte.
Pored građevinskih radova, poseb-
na pažnja posvećena je i uređen-
ju okoliša – košene su i raskresane 
prilazne staze, prošireni pristupni 
putevi, uredno očišćen svaki kutak 
oko objekata. Ni briga o divljači nije 
zanemarena – automatske hranilice 

su redovno punjene, čime se dopri-
nosi očuvanju prirodne ravnoteže u 
lovištima.
Ove majske aktivnosti još jednom su 
pokazale složnost, posvećenost i rad-
nu etiku naših članova, kao i njihovu 
duboko ukorijenjenu ljubav prema 
prirodi i lovačkoj tradiciji. Zahval-
jujući njihovom nesebičnom trudu, 
naši objekti su ne samo funkcionalni-
ji, već i primjerno uređeni – spremni 
za sve izazove koji su pred nama.

N.Š.

Početak lova na srndaća u Tešnju
Pripreme pred otvorenje

LD “Kiseljak” Tešanj

U četvrtak, 29. 05., u prostorijama 
Lovačkog doma u Tešnju upriličen 
je sastanak grupovođa Lovačkog 
društva Kiseljak Tešanj, na kojem su 
uručene dozvole za lov za početak 
lova na srndaća u lovištu "Tešanjka", 
kojim gospodari ovo lovačko društ-
vo. Sastanku su, pored grupovođa, 
prisustvovali kompletno rukovodstvo 
Društva na čelu s predsjednikom, te 
glavni lovovođa i njegov zamjenik. 
Ovo je bio konačni čin pred lov, nakon 
obimnih priprema koje su izvršene – 
od usaglašavanja rejona, izgradnje 
dodatnih čeka, do tehničkih poslova 
u kancelariji – kako bi sve bilo do u 
detalje ispravno i u skladu s propisi-
ma. Budući da je iz nadležnog mini-
starstva stiglo rješenje – suglasnost 
na LGO za tekuću lovnu godinu, iz-
vršena je i podjela dozvola za lov, koji 
počinje 31. 05. 2025. godine.

M.Srkalović

Osvojeno pet srndaća u lovištu “Kreševo”
Strijelci uspješni

LD “Tetrijeb Gunjani” Kreševo

Prvog vikenda jula zvanično je ot-
vorena sezona lova na srndaća u 
lovištu kojim upravlja LD “Kreševo” 
čiji je jedan od osnivača ULD "Tetri-

jeb Gunjani" Kreševo. 
Lovci su dočekali početak sezone 
spremni, a već u prvim izlascima na 
teren ostvareni su zapaženi rezultati. 

Do sada je odstrijeljeno ukupno pet 
srndaća, što svjedoči o dobroj organi-
zaciji i visokom nivou discipline čla-
nova Društva. 
Strijelci koji su se upisali u knjigu 
odstrela su Almir Agić, Hasan Agić, 
Hasan Halilić, Belmin Selimović i 
Haris Ramić. Svi oni su pokazali za-
vidnu preciznost i odgovoran pristup 
u realizaciji lova. 
Predstavnici ULD "Tetrijeb Gunjani" 
naglasili su da je početak lovne se-
zone protekao u skladu s propisima, 
uz maksimalno poštivanje sigurnos-
nih mjera i planskog upravljanja divl-
jači. Istaknuto je i da su prethodnih 
mjeseci obavljene obimne pripreme 
na terenu – od obilaska rejona, kon-
trole staništa, do uređenja čeka i 
puteva. Lovci poručuju da će i u nas-
tavku sezone nastaviti s odgovornim 
lovom, uz brigu o očuvanju fonda 
divljači i prirodnog balansa u lovištu.

A.Jahić

     Rukovodstvo organizovalo sastanak prije otvorenja lova na srndaća

Lovci provjerili oružje
Zakonska obaveza

LD “Srndać-Kakanj” Kakanj

U nedjelju, 01. juna 2025. godine, u 
organizaciji Lovačkog društva „Srn-
dać – Kakanj“, uspješno je provede-
na obavezna provjera ispravnosti i 
preciznosti lovačkog oružja s užljeb-
ljenim cijevima. Aktivnost je trajala 
u periodu od 9:00 do 14:00 sati i re-
alizovana je na pet lokacija, koje su 
pažljivo odabrane i zvanično odo-

brene od strane glavnog lovovođe 
društva, Aldina Kadrića, te Policijske 
stanice Kakanj. Provjere su održane 
na sljedećim lokacijama: Slagoščići 
– za lovačke sekcije: Bukovlje, Tršće, 
Vukanovići, Zagrađe i Zgošća, Trzan 
– za lovačke sekcije: Kakanj, Kralje-
va Sutjeska, Seoce i Trstionica, Rav-
ašnice (Gudeljova voda) – za lovačke 
sekcije: Brnjic i Hodžići, Rudine – za 
lovačke sekcije: Bijele Vode i Donji 
Kakanj, Svinjci (Usak) – za lovačke 
sekcije: Doboj, Dumanac, Modrinje 
i Papratinica. Cilj ove provjere bio je 
potvrditi tehničku ispravnost oruž-
ja, provjeriti preciznost gađanja, te 
dodatno ukazati na značaj sigurnog 
i odgovornog rukovanja vatrenim 

oružjem u lovištu. Stručne komisije 
evidentirale su učesnike, vršile prak-
tičnu kontrolu oružja i po potrebi 
davale savjete za tehničko održavanje 
i podešavanje optičkih nišana. Poseb-
no zadovoljstvo predstavlja činjenica 
da su najbolji strijelci na svakoj lo-
kaciji nagrađeni diplomama, čime 
je dodatno promovisana kultura 
sigurnog, odgovornog i preciznog 
rukovanja oružjem. Zahvaljujemo 
svim članovima na visokom stepenu 
discipline, profesionalnosti i odzivu. 
Pravovremeno i odgovorno izvrša-
vanje ovakvih provjera predstavlja 
važan segment sigurnog lova i oču-
vanja visokih etičkih standarda našeg 
društva.                                        N.Š.

Uspješan prvi vikend
Lov srndaća

U nedjelju, 15. juna 2025. go-
dine, Lovačko društvo "Srndać – 
Kakanj" Kakanj s velikim uspje-
hom je realizovalo planski lov na 
divljač visokog lova – srndaća. U 
ovoj lovnoj aktivnosti, u reviri-
ma I, II, IV i V, učestvovale su 
sve kakanjske lovačke sekcije, a 
lovne aktivnosti su u potpunosti 
usklađene s Lovno-privrednom 
osnovom i Godišnjim planom 
gazdovanja za lovnu 2025/26. go-
dinu. 

Osim uspješno realizovanog odstrije-
la, ono što je obilježilo ovaj dan bio 
je izuzetno poseban doživljaj prirode. 
Lovci su uživali u jutarnjem buđenju 
šume, svježem zraku, bogatstvu bil-
jnog i životinjskog svijeta te nevjero-
vatnim ljepotama naših kakanjskih 
lovišta. Svaki korak kroz šumske 
staze bio je korak veće povezanosti 
čovjeka s prirodom. 
Posebnu radost donosi i činjenica da 
je tokom izvršenja lova uočen veliki 
broj raznih vrsta divljači, što pot-
vrđuje dugogodišnji kvalitetan rad na 
očuvanju fonda divljači. Zahvaljujući 
odgovornom gazdovanju, stalnim ak-
tivnostima na terenu i predanom zal-
aganju članova društva, rezultati su 
vidljivi i na terenu i u brojkama. 
Lovačka sreća ovog puta bila je nak-
lonjena sljedećim lovcima: Taib Ala-

jbegović (LS Donji Kakanj), Osman 
Tokalić (LS Modrinje), Emsad Siki-

ra (LS Papratnica), Ensar Ćivić (LS 

Hodžići), Miralem Kaljun, Abdulah 
Kaljun i Armin Kubat (LS Kraljeva 
Sutjeska), Muamer Begić (LS Za-
građe), Armin Škulj, Nikasad Škulj i 
Mirnes Škulj (LS Vukanovići), Edin 
Kovačević i Semir Halilović (LS Trs-
tionica), Nermin Alagić (LS Zgošća), 
Faris Arnaut i Sulejmen Muflizović 
(LS Bijele Vode), Haris Husika (LS 
Kakanj) te Našid Čobo (LS Bukovlje). 
Prema važećem planu, lov na srn-
daća će se nastaviti svake druge ned-
jelje, sve do ispunjenja plana odstrije-
la, a najkasnije do 15. septembra ove 
godine. 
Iz Lovačkog društva "Srndać – Ka-
kanj" poručuju da ovakve aktivno-
sti imaju višestruki značaj – osim 
što direktno doprinose održavan-

ju prirodne i biološke ravnoteže u 
lovištima, one jačaju kolegijalni duh, 
pružaju prostor za razmjenu iskus-
tava među lovcima, te predstavljaju 
važne momente za edukaciju mlađih 
članova i promociju savremenog, 
etičkog i održivog lovstva. 
U narednom periodu planiraju niz 
dodatnih aktivnosti: očuvanje prirod-
nih staništa, obnavljanje i proširenje 
hranilišta i pojilišta za divljač, kao i 
nastavak edukacije članstva u oblasti 
bezbjednosti, zakonodavstva i etičk-
og ponašanja u lovu. Lovačko društ-
vo "Srndać – Kakanj" Kakanj ostaje 
dosljedno svojoj misiji – njegovanju 
tradicije, čuvanju prirode i prenošen-
ju istinskih lovačkih vrijednosti na 
generacije koje dolaze.

N.Š.

Suad Balić je novi predsjednik Skupštine
Skupštinsko zasjedanje

LD “Konjic Koznik” Konjic

Održana je izvještajna skupština za 
2024. godinu, kojoj je prisustvova-
lo 47 od ukupno 50 delegata. Tokom 
sjednice jednoglasno su usvojeni svi 
izvještaji i planovi za 2024. i 2025. 
godinu, kao i predložene izmjene 
i dopune Statuta društva. Ova sk-
upština je bila ključna prilika za 
sumiranje dosadašnjih rezultata i 

planiranje budućih aktivnosti u cil-
ju daljeg razvoja i jačanja društva. 
Zbog nespojivosti obavljanja funkci-
ja, predsjednik Skupštine, gospodin 
Džemail Ćibo, podnio je ostavku, koja 
je prihvaćena od strane delegata. Za 
njegovog nasljednika izabran je gos-
podin Suad Balić, koji će nastaviti sa 
provedbom zacrtanih ciljeva i doprin-

ijeti daljem jačanju rada Skupštine. 
Dosadašnjem predsjedniku, gospodi-
nu Ćibi, u znak zahvalnosti za znača-
jan doprinos razvoju i afirmaciji 
društva, uručena je prigodna zahval-
nica. Njegov predani rad i zalaganje 
ostavili su dubok trag u radu društva 
i postavili temelje za buduće uspjehe.

E.Muhibić

Pripravnici u 
Konjicu uspješni

Lovački ispiti

Dana 12. juna u Konjicu je uspješno sprovedeno polagan-
je lovačkih ispita. Lovačkom ispitu pristupilo je 20 kandi-
data za polaganje ispita, od čega je 10 bilo iz JLO “Konjic 
Koznik”, a 10 iz drugih članica Saveza. 
Komisija za polaganje lovačkih ispita konstatovala je da 
su kandidati pokazali zavidno lovačko znanje. Ono što je 
zanimljivo je da je polaganje lovačkih ispita praćeno za 
potrbe snimanja dokumentarnog filma o Savezu lovačkih 
organizacija u BIH koji se snima povodom 100. godišnjice 
Saveza.

E.Muhibić

Konjičani paze 
sekretara

Lovačke zgode

Posebna priča dolazi nam iz Konjica i družine JLO „Konjic 
Koznik“ Konjic. Naime, prošlog mjeseca vesela skupina 
lovaca okupila se na akciji i nakon toga pristupila lovač-
kom druženju. 
Istom je prisustvovao i sekretar JLO „Konjic Koznik“ Kon-
jic, Esad Muhibić. Nakon što su shvatili da niko nije donio 
bezalkoholno pivo koje sekretar konzumira, kriomice su 
naručili da se do lokacije u lovištu, 20 kilometara od Kon-
jica, isto dopremi taksijem. Esad nije krio svoje oduševl-
jenje ovom gestom, koja je ujedno pokazala koliko Kon-
jičani cijene svog sekretara.

Lijepo druženje krunisano
odstrijelom srndaća

Otvorenje lova na srndaća
LD “Grebak” Ustikolina

Nedjelja, 01. jun, bio je prvi dan 
našeg najatraktivnijeg lova, lova na 
srndaća. Iako je lov u nekim društ-
vima počeo nešto ranije ili kasnije, 
ipak je ovog datuma bila iznimna 
prilika da se lovci druže. Sam jutarnji 
lov tog dana u Ustikolini bio je orga-
niziran po sekcijama i skupinama un-
utar sekcija. Ipak, tog dana druženje 
je bilo prioritet. Glavni organizatori 
ovog druženja bili su Ibro i brat mu 
Hasib Brajlović. Par dana pred lov 
bio sam pozvan i imao sam iznim-
nu čast da budem na otvaranju lova 
sa skupinom Grabovik. Za tu priliku 
lovci su se okupili kod stare lovačke 
kuće koja se nalazi na padinama Cvi-
lina. Na otvorenju lova, pored bo-
jnih lovaca koji su lovili, bilo nas je 
nekoliko koji nismo lovili. Jedan od 
takvih bio je i doajen lovstva u Bos-
ni i Hercegovini, prof. dr. Avdo Sof-
radžija, s kojim sam se družio kod 
trpeze. Također, kao veliki dobroči-

nitelj lovačke udruge i same lovačke 
sekcije, na okupljanju je prisustvovao 
Sejo Brajlović sa bratom Hamom. 
Okupljanje lovaca kod lovačke kuće 
započelo je oko 10 sati, nakon povrat-
ka iz jutarnjeg lova. Iako se taj dan 

lovci nisu mogli pohvaliti ulovom, svi 
su bili prezadovoljni, a uz prigodnu 
muziku ispričane su brojne lovačke 
priče. Cijelo to okupljanje nije prošlo 
ni bez čašćenja, te je, uz ono što su 

lovci donijeli u torbama, za tu prili-
ku ispečeno janje, jare i jedna pov-
eća ćurka. Druga skupina Presjeka, 
iako je bila brojno manja, bila je u 
lovu mnogo uspješnija, te je njihov 
lov krunisan odstrjelom jednog srn-

daća s lijepim trofejom. Druženje je 
potrajalo do kasnog poslijepodneva, 
kada su se lovci lagano razilazili svo-
jim kućama, a mi smo krenuli za Sa-
rajevo. Bio je to jedan prelijep dan 
za druženje u prirodi, jer lov je u biti 
više orijentiran na druženje nego na 
sam odstrjel.                      D.Ballian

   Zajednička fotografija na otvorenju

    Autor, prof.dr. Ballian sa emeritusom prof.dr. Avdom Sofradžijom

Spasili povrijeđeno lane
Nesretan slučaj

ULO “Lane” Vogošća

U maju 2025. godine stručna služba 
ULO „Lane“ Vogošća obaviještena 
je da je prilikom košenja trave u ne-
posrednoj blizini kuća, na lokalitetu 
naselja Sedraž – Krč, došlo do povre-
de jednog laneta. Odmah se na lice 
mjesta uputio lovočuvar Edin Zukić, 
koji je utvrdio da su kod mladunca 
povrijeđene prednje noge. Istom je 
pružio prvu pomoć i odvezao ga do 
Veterinarske ambulante Vogošća, 
gdje su ga čekali spremni doktori. 
Mladuncu je pružena sva potreb-
na zdravstvena i druga njega, za što 
smo zahvalni uposlenicima, poseb-
no dr. Saneli. Slijedi dugi oporavak i 
prilagođavanje. Ovom prilikom ape-
lujemo na sve građane da pri uređen-
ju svojih njiva i dvorišta obrate pažnju 
na mladunce divljači koji se tu mogu 
nalaziti, pogotovo u ovom periodu.

M.Alić

Dana 18.05.2025. godine, sa počet-
kom u 10:00 časova, ispred Lovačkog 
doma u Grabljivoj Njivi, izvršena je 
smotra, ocjena, vakcinacija i čipov-
anje lovačkih pasa, u skladu sa kal-
endarom SLO u BiH. Smotru i ocjenu 
lovačkih pasa izvršio je naš poznati 
kinološki sudija iz Sarajeva, Hasanbe-
gović Emir, uz pomoć kinološkog 
referenta Kuloglije Samira. Smotri i 
ocjeni pristupilo je oko 25 lovačkih 
pasa, pretežno posavskih gonića, 
balkanskih i trobojnih gonića, a 
bilo je tu i istrijanera kratkodlakih i 
oštrodlakih, bosanskih oštrodlakih 
gonića-baraka, te alpskih brak jaza-
vičara. Što se tiče izgleda, odnosno 
eksterijera, možemo biti zadovoljni 
jer svake godine imamo sve ljepše i 
rasnije lovačke pse. Završetkom smo-
tre i ocjene stvorene su pretpostavke 
za održavanje IUO na divlju svinju, 
koji će biti organiziran u septembru 
ove godine. Nakon ocjene, pristupilo 

se vakcinaciji pasa protiv bjesnila, 
kao i pružanju drugih veterinarskih 
usluga. U vakcinaciji je učestvova-
lo oko 45 pasa, a posao su obavili 
pripadnici Veterinarske ambulante 
Vogošća, dr. Almir i dr. Sanela.

Sve kvalitetniji psi u Vogošći
Smotra pasa

Uspješna godina iza LD “Srednje”
Svečana i radna skupština

LD “Srednje” Ilijaš

Nakon izuzetno uspješne godine i 
ispunjenja planova u svim segmen-
tima rada, Lovačko društvo „Sredn-
je“ Ilijaš ispunilo je i svoju zakonsku 
obavezu da članstvo upozna s detal-
jnim aktivnostima Udruženja. Dana 
14. 06. 2025. održana je izvještaj-
no-svečana Skupština Udruženja, ko-
jom su obilježeni rezultati i priznanja 
za prethodni period. Na Skupštini je, 
od ukupno 39 delegata, prisustvovalo 
36, dok su tri delegata bila opravdano 
odsutna. Predsjedavajući Skupštine, 

Selver Herić, i ove je godine pokazao 
izuzetnu profesionalnost i vještinu 
u vođenju zasjedanja, na čemu mu 
posebno čestitamo. U izvještajnom 
dijelu Skupštine jednoglasno je raz-
motreno i usvojeno svih osam tača-
ka dnevnog reda, čime je potvrđena 
dobra organizacija i transparentan 
rad Udruženja. Svečani dio bio je pri-
lika za uručivanje zahvalnica, diplo-
ma i nagrada zaslužnim članovima. 
Posebne čestitke upućujemo lovcima 
koji su dostigli vrhunac svoje karijere 

i postali počasni članovi LD „Sred-
nje“. Njihov doprinos ostaje trajno 
upisan u historiju Društva. Svim na-
građenim članovima čestitamo na 
njihovom predanom radu i zalagan-
ju.

D.Balta

     Spasili lane

